
IIl. OUTRAS DISPOSICIONS
ESCOLA GALEGA DE ADMINISTRACION PUBLICA

RESOLUCION do 27 de marzo de 2014 pola que se aproban as bases
reguladoras e se convocan subvencions destinadas ao financiamento de plans
de formacion das entidades locais de Galicia para o ano 2014, no marco do
Acordo de formacién para o emprego das administraciéns publicas.

A Administracion publica da Comunidade Auténoma de Galicia, xunto a Administracién
xeral do Estado e o resto de comunidades autbnomas, subscribiu o Acordo de formacién
para o emprego das administracions publicas. Este acordo, publicado no Boletin Oficial del
Estado do 21 de outubro de 2013, supdn a xestion conxunta dos fondos destinados a for-
macion dos empregados publicos e a execucidon e desenvolvemento dos plans formativos
nos seus ambitos respectivos.

O devandito acordo é consecuencia da doutrina do Tribunal Constitucional a raiz das
sentenzas 225/2012 e 7/2013, que estableceron a titularidade das competencias das co-
munidades auténomas no referente a aprobacion, seguimento e control, modificaciéon e
resolucion de discrepancias na negociacion dos plans de formacion promovidos polas en-
tidades locais e federacions ou asociaciéns de entidades locais de ambito autondmico e
destinados aos empregados publicos que prestan os seus servizos nelas.

A teor do anterior, a Comision Xeral de Formacion para o Emprego das Administracions
Publicas acordou, na sua reunién do 19 de xullo de 2013, aprobar a modificacion do vixente
AFEDAP co fin de adaptalo & distribucion de competencias declarada polas sentenzas do
Tribunal Constitucional antes citadas. O devandito acordo foi ratificado pola Mesa Xeral de
Negociacion das Administracions Publicas e publicado mediante Resolucion do 9 de outu-
bro de 2013, da Secretaria de Estado de Administraciéns Publicas, pola que se publica o
Acordo de formacién para o emprego das administracions publicas do 19 de xullo de 2013,
no Boletin Oficial del Estado numero 252, do 21 de outubro de 2013.

Con base no anterior, correspéndelle a esta comunidade autbnoma a convocatoria de
subvencions destinadas a formacion dos empregados publicos das entidades locais de
Galicia.

Pola sua vez, o Acordo de formacion para o emprego das administracions publicas
sinala, no seu artigo 19.b), que nas comunidades auténomas, no marco do acordo, corres-

XN XUNTA
+ +
+X+ DE GALICIA ISSN1130-9229  Depésito legal C.494-1998  http://www.xunta.es/diario-oficial-galicia




CVE-DOG: taensxy6-v6p1-lzo6-iw42-axpm4fpidcn4

0

DOG Diario Oficial de Galicia

DOG NUm. 66 Venres, 4 de abril de 2014 Pax. 15016

+ + +
+ + +

pondelles as escolas de administracion publica o desenvolvemento dos plans de formacion
para o emprego na comunidade autdnoma e na Administracion local.

Na sua virtude e en uso das competencias atribuidas,
DISPONO:
Artigo 1.  Obxecto

Esta resolucion ten por obxecto aprobar as bases reguladoras e, ademais, efectuar a
convocatoria da concesion de subvencions destinadas ao financiamento de plans de for-
macion para o emprego promovidos polas entidades locais de Galicia no marco do Acordo
de formacién para o emprego das administracions publicas (AFEDAP).

Artigo 2. Finalidade

As subvencions destinaranse a financiar os plans de formacion promovidos polas enti-
dades locais de Galicia, no marco do Acordo de formacién para o emprego das administra-
cions publicas (AFEDAP).

As entidades locais poderan promover plans de formacién unitarios ou plans de for-
macion agrupados, circunscritos ao territorio autonomico. As asociacions ou federacions
de entidades locais da Comunidade Autonoma de Galicia lexitimamente constituidas ao
abeiro do previsto no artigo 120 e seguintes da Lei 5/1997, do 22 de xufo, reguladora da
Administracion local de Galicia, poderan presentar plans de formacion interadministrativos
ou agrupados, tanto individualmente por iniciativa propia ou mediante as adhesions dos
concellos e deputacions provinciais que o desexen.

Os plans deberan cumprir os obxectivos e demais requisitos fixados no Acordo de for-
macion para o emprego das administracions publicas (AFEDAP) e seran aprobados pola
Comision Paritaria de Formacion Local na Comunidade Auténoma de Galicia.

Artigo 3. Actividades obxecto de financiamento

As entidades promotoras recollidas no artigo 5 da presente resolucion poderan solicitar
subvencions para financiar os seguintes tipos de plans:

1. Plans unitarios: caracterizanse por afectar o persoal dunha soa entidade local con,
polo menos, 200 empregados publicos.

2. Plans agrupados: son aqueles que afectan o persoal de duas ou mais entidades lo-
cais que agrupen, polo menos, 200 empregados publicos. Poderan ser formulados polas
propias entidades locais das cales depende o persoal ou por federaciéns ou asociaciéns
de entidades locais. En todo caso, cada entidade local sé podera participar nun Unico plan
agrupado.

3. Plans interadministrativos: son aqueles destinados non sé ao persoal da Administra-
cion promotora, sendn tamén aos empregados publicos doutras administraciéns. Segundo
o establecido no artigo 6, segundo paragrafo, da Resolucién do 9 de outubro de 2013, da
Secretaria de Estado de Administracions Publicas, pola que se publica o Acordo de forma-
cion para o emprego das administracions publicas do 19 de xullo de 2013, no Boletin Ofi-
cial del Estado numero 252, do 21 de outubro de 2013, segundo a redaccion da correccion
de erros publicada no Boletin Oficial del Estado do 9 de xaneiro de 2014, estes plans so
poderan ser elaborados polas federaciéns ou asociacions de entidades locais cuxo ambito
de actuacion se estende unicamente &8 Comunidade Auténoma de Galicia.

Os plans interadministrativos teran o 24 por cento dos fondos asignados e os unitarios
e agrupados o 75 por cento.

Artigo 4. Financiamento

A concesion das subvencions para os plans de formacion obxecto desta resolucion fi-
nanciaranse con cargo ao crédito disponible no orzamento da Escola Galega de Adminis-
tracion Publica, na partida 05.80.122B.460.1, por un importe de 374.589 euros.

Artigo 5. Beneficiarios

Poderan ser beneficiarios das subvenciéns os concellos, deputacions provinciais e de-
mais entidades locais recofecidas no artigo 2 da Lei 5/1997, do 22 de xullo, reguladora
da Administracion local de Galicia, que promovan plans de formacién para os empregados
publicos, de caracter unitario ou agrupado, dentro do ambito do Acordo de formacion para
o0 emprego das administraciéns publicas.

Tamén poderan ter o caracter de beneficiarias as asociaciéns ou federacions de entida-
des locais da Comunidade Autdbnoma de Galicia lexitimamente constituidas ao abeiro do
previsto na disposicion adicional quinta da Lei 7/1985, do 2 de abril, que promovan plans
interadministrativos ou agrupados para a formacion dos empregados publicos das entida-
des locais de Galicia.

Artigo 6. Requisitos e obrigas dos beneficiarios

Os beneficiarios deberan cumprir os requisitos establecidos no artigo 10 da Lei 9/2007,
do 13 de xufo, de subvencions de Galicia, para ter tal condicion.

Ademais, seran obrigas das entidades promotoras as seguintes:

a) Destinar os fondos percibidos ao obxecto para o cal foron concedidos e executar a
actividade que fundamenta a concesion da axuda no periodo comprendido entre o 1 de
xaneiro e 0 31 de decembro do ano de concesion.

b) Achegar a documentacion requirida na correspondente convocatoria, asi como xus-
tificar ante o 6rgano que a concede, o cumprimento dos requisitos e condicions que deter-
minen a concesion da subvencion.

c) Acreditar con anterioridade a concesién que se encontra ao dia no cumprimento das
suas obrigas tributarias e fronte & Seguridade Social e que non ten pendente de pagamen-
to algunha outra débeda coa Administracién publica da Comunidade Auténoma. O cumpri-
mento do anterior podera acreditarse mediante declaracion responsable.

d) Efectuar a seleccioén dos participantes nas accions formativas pola adecuacion do seu
perfil aos obxectivos e contidos daquelas.

e) Comunicar & Escola Galega de Administracién Publica a obtencion doutras subven-
cions, axudas, ingresos ou recursos que financien as actividades subvencionadas, asi
como da modificacién das circunstancias que fundamentaron a concesién da subvencion.

f) Xustificar, antes da data que se sinala no numero 1.c) do artigo seguinte, os gastos
realizados no exercicio econdmico en que se concedeu a subvencion nos termos fixados
na convocatoria.

g) Proceder ao reintegro dos fondos percibidos nos supostos recollidos no artigo 33 da
Lei de subvenciéns de Galicia, conservando os documentos xustificativos dos fondos reci-
bidos, incluidos os documentos electronicos, mentres poidan ser obxecto das actuaciéns
de comprobacién e control.

h) Achegar a informacion sobre as accions formativas realizadas que sexa necesaria
para a sua inclusion nunha memoria anual e para efectos estatisticos do seguimento das
accions formativas desenvolvidas.

i) Someterse as actuaciéns de comprobacién que realice a Escola Galega de Adminis-
tracion Publica, asi como a calquera outra actuacion, sexa de comprobacion e control fi-
nanceiro, que poidan realizar os 6rganos de control competentes, tanto autonémicos como
estatais ou comunitarios, achegando a informacién requirida.

j) Expedir os correspondentes certificados de asistencia e/ou aproveitamento, de acordo
cos requisitos previamente establecidos pola Comisién Xeral de Formacioén para o Empre-
go das Administraciéns Publicas.

k) Garantir a calidade e gratuidade das accions formativas financiadas con estes fondos
e cumprir con todas as obrigas previstas no AFEDAP.

[) Facer constar o caracter publico do financiamento da actividade subvencionada.

m) Cumprir coas obrigas correspondentes previstas no Acordo de formacion para o em-
prego das administracions publicas.

Artigo 7. Gastos subvencionables

Seran subvencionables os gastos directamente destinados ao desenvolvemento da ac-
tividade formativa programada, incluindo os desprazamentos do docente.

Teran a consideracion de gastos subvencionables os materiais didacticos e complemen-

tarios necesarios para o desenvolvemento da actividade formativa.

Na memoria da actividade formativa incluirase a prevision do custo da actividade for-
mativa, desagregado pola natureza do gasto, debendo concorrer os seguintes requisitos:

a) Que o custo dos gastos subvencionables non supere o valor de mercado.
b) Que se realicen entre o 1 de xaneiro e o 31 de decembro do ano de concesion.

c) Que se atopen efectivamente pagados en 15 de marzo do ano seguinte, data de fina-
lizacion do periodo de xustificacion.

d) En ningun caso se consideraran gastos financiables os impostos indirectos cando
sexan susceptibles de recuperacion ou compensacion.

2. Poderan financiarse con cargo as subvencions concedidas os gastos directamente
imputables as accions formativas e as actividades complementarias, asi como os gastos
xerais imputables a totalidade das actividades que conforman o plan de formacién aproba-
do.

2.1. Gastos directamente imputables as accions formativas:

a) Gastos de formadores internos e externos no exercicio de actividades de prepara-
cion, imparticion, titoria e avaliacion dos participantes.

b) Gastos de medios e materiais didacticos, como textos e materiais dun sé uso polo
alumno (compra, elaboracion, reproducion e distribucién), e materiais de traballo funxibles
utilizados para o desenvolvemento das actividades de formacion.

c) Gastos pola elaboracion de contidos para a imparticion de cursos a través da internet.

d) Gastos de aloxamento, manutencion e desprazamento dos que intervefien nas accions
formativas (alumnos, coordinadores, persoal de apoio e profesorado). As entidades be-
neficiarias as que lles sexa de aplicacion o Real decreto 462/2002, do 24 de maio, sobre
indemnizacions por razén do servizo, axustaranse as contias e condicions establecidas
nel. Para as demais entidades beneficiarias, observaranse os principios xerais, os requi-
sitos dos gastos e a forma de xustificacién establecidos en devandita norma, limitdndose
as contias maximas subvencionables, con caracter xeral, as establecidas para o grupo 2.

e) Gastos de alugamento tanto de instalaciéns como de equipamento necesarios para o
desenvolvemento das actividades formativas.

2.2. Gastos xerais asociados a execucion das actividades subvencionadas que non poi-
dan ser imputados de forma directa, co limite maximo do 25 por cento do total dos gastos
directos:

a) Gastos de persoal de apoio, tanto interno como externo, para a xestion e execucion
do plan.

b) Gastos de alugamento de instalacions e equipamento non imputables directamente
as actividades previstas no plan de formacion.

¢) Seguros, incluido, se é o caso, o da cobertura de accidentes dos participantes en
coherencia coa disposicion adicional terceira do AFEDAP.

d) Gastos de publicidade e difusion.
e) Gastos de avaliacion e control.

f) Outros gastos indirectos en concepto de auga, gas, electricidade, mensaxaria, telefo-
nia, material de oficina consumido, vixilancia e limpeza e outros non especializados impu-
tables ao plan de formacion, co limite maximo do seis por cento do total dos gastos directos
€ sen que sexa precisa a sua xustificacion documental.

Artigo 8. Forma e prazo de presentacion de solicitudes

1. O prazo de presentacion das solicitudes sera dun mes, contado a partir do dia seguin-
te ao da publicacién da resolucién de convocatoria no Diario Oficial de Galicia.

2. As solicitudes presentaranse exclusivamente por via electrénica, de acordo co esta-
blecido no artigo 27.6 da Lei 11/2007, do 22 de xufo, de acceso electronico dos cidadans
aos servizos publicos, e no artigo 24.2 do Decreto 198/2010, do 2 de decembro, polo que
se regula o desenvolvemento da Administracion electronica na Xunta de Galicia e nas en-
tidades dela dependentes.

3. Os formularios de solicitude estan disponibles no enderezo https://fedap.inap.es/ e na
paxina web da Egap (http://egap.xunta.es) e é preciso que o promotor estea previamente
rexistrado no portal FEDAP. O acceso ao portal FEDAP podera realizarse introducindo os
dixitos de usuario e contrasinal facilitados polo portal ao rexistrarse, ou ben mediante o
documento nacional de identidade electrénico ou certificado dixital recofecido de persoa
fisica ou xuridica.

As solicitudes deberan ir asinadas electronicamente pola persoa designada como re-
presentante do promotor para o plan presentado. Nos formularios normalizados cubriranse
todos os campos obrigatorios sen engadir novos datos, e sen emendar, variar ou raiar o
seu formato orixinal. En caso contrario, as solicitudes non seran admitidas a tramite. Xunto
coa solicitude anexaranse copias dixitalizadas da documentacion que se menciona nos
artigos seguintes.

Artigo 9. Documentacion complementaria

1. As solicitudes presentaranse axustandose aos formatos electrénicos establecidos no
portal, que deberan ser cubertos polos solicitantes coas normas e controis establecidos

na propia aplicacion. Os datos requiridos ao cubrir a solicitude fan referencia a seguinte
informacion:

a) Datos administrativos da entidade promotora.

b) Datos do representante que asina o plan, datos da persoa de contacto designada e,
se é o caso, os datos bancarios.

c) Declaracién responsable exixida nos artigos 25 e 26 do Regulamento de desenvol-
vemento da Lei 38/2003, do 17 de novembro, xeral de subvenciéns, aprobado polo Real
decreto 887/2006, do 21 de xullo, referente a non estar incurso nas prohibiciéns que para
obter a condicion de beneficiario establece o artigo 13 da citada lei.

d) Datos das entidades adheridas a plans agrupados, se é o caso.
e) Datos relativos as accions formativas:

1°. Datos descritivos das actividades formativas co detalle individualizado destas, a sta
prioridade, numero de edicidns, alumnos e horas por edicién, orzamento econémico e des-
tinatarios.

2°. Memoria das acciéns formativas.

f) Datos relativos as actividades complementarias: memoria de cada proxecto de ac-
tividade complementaria que contena a sua denominacién, descricion da actividade con
expresa mencion a sua finalidade, ao seu custo e ao produto especifico que se obtera coa
realizacion da actividade e que debera entregarse xunto coa xustificacion econdémica do
gasto realizado con motivo da realizacion da actividade.

g) Datos relativos ao plan de formacion:

1°. Datos relativos a anteriores convocatorias: destinatarios, recursos propios dedica-
dos, fondos subvencionados, recursos humanos dedicados.

2°. Datos econdmicos do plan, con desagregacion por conceptos de gasto.
2. As solicitudes xuntaranse os seguintes documentos xerados en formato electrénico:

a) Tarxeta de identificacién de persoas xuridicas e entidades en xeral (CIF).

b) No caso de federacions ou agrupaciéns, a documentacién que acredite, conforme
a lexislacioén vixente, as facultades de representacion do asinante do plan para actuar en
nome da persoa xuridica solicitante.

c) Cando se trate dun plan agrupado, os documentos de adhesion ao devandito plan.
d) Informe da representacion sindical.

As entidades locais adheridas a un plan agrupado, ademais do documento de adhesién
a que fai referencia a letra c) anterior, xuntaran informe da representacion sindical na de-
vandita entidade, sempre que 0 seu numero de empregados sexa igual ou superior a 200.

3. Os documentos a que fai referencia o numero 2.a) e b), de acordo co previsto no
artigo 35.2 da Lei 11/2007, do 22 de xuno, de acceso electronico dos cidadans aos ser-
vizos publicos, incorporaranse ao expediente a través do portal FEDAP mediante copias
dixitalizadas dos documentos, cuxa fidelidade co orixinal garantiran mediante a utilizacion
de sinatura electronica.

4. Os documentos previstos no numero 2.c) e d) seran asinados manualmente polos
representantes das administracions e responsables sindicais, respectivamente, e incorpo-
rados ao expediente mediante copias dixitalizadas.

5. A presentacion da solicitude para a obtencion da axuda implicara a autorizacion do
solicitante para que o 6rgano que a concede obtefia de forma directa a acreditacion do
cumprimento das obrigas tributarias e coa Seguridade Social a través de certificados elec-
tronicos, de conformidade co establecido no artigo 23.3 da Lei 38/2003, do 17 de novem-
bro.

Con todo, o solicitante podera denegar expresamente o devandito consentimento; neste
caso, debera achegar as certificaciéns xunto coa solicitude ou cando sexan requiridas polo
organo instrutor.

Artigo 10. Concorrencia e acumulacion con outras subvencions

1. O importe da subvencion outorgada en ningun caso podera ser de tal contia que, illa-
damente ou en concorrencia con outras subvencidons ou axudas procedentes de calquera
Administracién ou entes publicos ou privados, nacionais, da Unidon Europea ou de organis-
mos internacionais, supere o custo da actividade subvencionada.

2. A obtencidon doutras axudas ou subvencions debera comunicarse a Escola Galega de
Administracion Publica, tan axifia como o interesado tefia cofiecemento e, en todo caso,
con anterioridade a xustificacion do investimento realizado.

3. O incumprimento do disposto neste artigo considerarase unha alteracion das con-
diciéns tidas en conta para a concesién da axuda e podera dar lugar & modificacion da
resolucion de concesion.

Artigo 11.  Consentimentos e autorizacions

1. A presentacion da solicitude implica o cofiecemento e a aceptacion destas bases
reguladoras. A presentacion da solicitude comportara, se é o caso, a autorizacion do solici-
tante para que o 6rgano concedente obtefia de forma directa a acreditacion do cumprimen-
to das obrigas tributarias e coa Seguridade Social.

2. De acordo co establecido na disposicion adicional primeira do Decreto 132/2006,
do 27 de xullo, de creacién dos rexistros de axudas, subvenciodns, convenios e de sancions
da Xunta de Galicia, a persoa solicitante da subvencion consentira expresamente a inclu-
sion e publicidade dos datos relevantes referidos as axudas e subvencions recibidas, asi
como as sancions impostas, no devandito rexistro, feito que tera lugar excepto nos supos-
tos legalmente establecidos, todo isto de acordo co establecido na Lei organica 15/1999,
do 13 de decembro, de proteccion de datos de caracter persoal, € na Lei organica 1/1982,
do 5 de maio, pola que se regula a proteccion civil do dereito & honra, a intimidade persoal
e familiar e & propia imaxe.

3. De conformidade co artigo 13.4 da Lei 4/2006, do 30 de xufio, de transparencia e de
boas practicas na Administracion publica galega, a Escola Galega de Administracién Publi-
ca publicara na sua paxina web oficial a relacidon dos beneficiarios e o importe das subven-
cions concedidas, polo que a presentacion da solicitude leva implicita a autorizacion para o
tratamento necesario dos datos dos beneficiarios e a sua publicacion na citada paxina web,
coas excepcions previstas nas leis. A dita autorizacion esténdese a cesion dos seus datos
persoais a entidade financeira en que se aboe o pagamento das subvencions, ao Diario
Oficial de Galicia e as demais cesions previstas na lei.

Artigo 12.  Organos competentes

Recibidas as solicitudes formuladas polas entidades locais, asi como a sia documenta-
cion complementaria, procedera a analizalas e valoralas unha comisién de valoracion que

estara composta por seis membros: dous da Egap, un da Federacion Galega de Municipios
e Provincias e tres da representacion sindical. A resolucién de concesién das subvencions
que se outorguen sera competencia da directora da Egap, logo dos informes que se men-
cionan no artigo 15 desta resolucion.

Artigo 13. Procedemento de concesion das subvencions. Instrucion

1. O procedemento para a concesion de subvenciéns tramitarase en réxime de con-
correncia competitiva conforme o artigo 19 e seguintes da Lei 9/2007, do 13 de xufio, de
subvencions de Galicia.

2. Unha vez presentada a solicitude xunto coa documentacion complementaria, o 6érga-
no instrutor comprobara se reune todos os requisitos e documentos sinalados no artigo 9
desta convocatoria. Pola contra, outorgarase un prazo de emenda de 10 dias habiles, coa
advertencia expresa ao solicitante de que, se non atende o requirimento, se tera por desis-
tido da sua peticion e arquivarase o expediente.

3. O requirimento de emenda sera notificado de acordo co establecido na Lei 30/1992;
con todo, de conformidade co establecido no artigo 59.6.b da devandita lei, poderase subs-
tituir a notificacion individual pola publicacion no taboleiro electrénico habilitado para estes
efectos na paxina web da Egap onde se establecera o contido pormenorizado do requiri-
mento que se fai. Se se opta por esta ultima modalidade comunicarase por medios telema-
ticos que o requirimento de emenda se acha exposto no citado taboleiro electrénico. Pode-
rase facer indicacion expresa de que os seguintes actos administrativos do procedemento
seran notificados a través do citado taboleiro.

4. A documentacion a que se refire a emenda podera presentarse ante o Rexistro
Electrénico da Xunta de Galicia ou por calquera dos restantes medios previstos no arti-
go 38.4 da Lei 30/1992.

5. Sen prexuizo do disposto no paragrafo anterior, podera requirirse a entidade local
solicitante para que achegue aqueles datos, documentos complementarios ou aclaraciéns
que resulten necesarios na tramitacion e resolucion do procedemento.

6. Logo de revisar as solicitudes e as emendas feitas, valoraranse os expedientes admi-
nistrativos que retnan todos os requisitos e a documentacién. Aqueles que non cumpran
coas exixencias contidas nestas bases ou na normativa de aplicacién, ou que non conte-

fian a documentacion necesaria, seran obxecto de resolucion de non admision a tramite ou
de denegacion, dependendo da circunstancia que concorra en cada caso.

7. Cando o importe da proposta de subvencion sexa inferior ao que figura na solicitude
presentada, instarase o beneficiario para que no prazo de quince dias reformule a solicitu-
de e adapte o plan de formacién ao devandito importe, respectando, en todo caso, as direc-
trices do plan inicial. Os érganos de valoracién daran a sua conformidade as adaptacions.

Artigo 14. Resolucion

1. A Comisién Paritaria de Formacion para o Emprego da Administracion Local da Co-
munidade Auténoma de Galicia debera emitir informe e aprobar con caracter previo os
plans de formacién que concorran a convocatoria de subvenciéns para o financiamento
dos devanditos plans.

2. O organo instrutor, a vista do expediente, das propostas de concesion e dos informes
da Comision Paritaria de Formacion para o Emprego da Administracion Local da Comu-
nidade Auténoma de Galicia, elaborara as propostas de resolucion de concesion de sub-
vencions, debidamente motivadas e nas cales constara a relacion de solicitantes para os
que se propon a concesion da axuda e a sua contia, asi como a desestimacién expresa
das demais solicitudes, de conformidade co artigo 25 da Lei 38/2003, do 17 de novembro.

3. Elaborada a relacion sinalada anteriormente, e sempre con anterioridade a resolu-
cion do procedemento, efectuarase o tramite de audiencia, por un prazo de 10 dias. Con
todo, podera prescindirse do tramite de audiencia cando non figuren no procedemento nin
se vaian ter en conta na resolucion outros feitos, nin outras alegacions ou probas que as
aducidas polos interesados.

4. O prazo maximo para resolver e notificar a resolucién do procedemento non podera
exceder de seis meses a partir da publicaciéon da correspondente convocatoria. O remate
deste prazo sen se ter notificado a resolucion lexitimara os interesados para entender des-
estimada por silencio administrativo a sua solicitude.

Artigo 15. Criterios de outorgamento da subvencién e a sua cuantificacion

1. Seran obxecto de financiamento os plans de formacion para o emprego presentados
polas entidades locais de Galicia e as suas asociacions e federaciéns que cumpran os re-
quisitos e obxectivos fixados no AFEDAP.

2. Para a valoracioén dos plans presentados polos beneficiarios para efectos de deter-
minar a cuantificacion individualizada da subvencion concedida e tendo en conta, en todo
caso, que non podera ser superado o limite do crédito establecido no artigo 4, o parametro
que se vai utilizar sera o numero total de empregados que integren o cadro de persoal da
entidade local promotora, no caso dos plans unitarios, ou a suma dos empregados inclui-
dos nos respectivos cadros de persoal das entidades locais, no caso dos plans agrupados.

3. Como criterios cualitativos, co fin de determinar a adecuacion dos plans presentados
a uns criterios minimos de calidade, a Comision Paritaria de Formacion Local valorara pon-
deradamente os seguintes criterios:

— Recursos destinados a formacion, inclie recursos orzamentarios e humanos destina-
dos a este fin no exercicio anterior a convocatoria, 3 puntos nos plans unitarios e 5 puntos
nos plans conxuntos.

— Grao de execucién da subvencién no exercicio anterior, 3 puntos nos plans unitarios
e 5 puntos nos plans conxuntos.

— Integracion de formacion na planificacion estratéxica da entidade, 3 puntos nos plans
unitarios e 5 puntos nos plans conxuntos.

— Resposta do plan de formacioén as necesidades de formacién detectadas a través da
aplicacion de técnicas de avaliacion, 3 puntos nos plans unitarios e 5 puntos nos plans
conxuntos.

— Incorporacion dos resultados da avaliacion do plan de formacion estratéxica, 3 puntos
nos plans unitarios e 5 puntos nos plans conxuntos.

— Inclusién de accidéns formativas vinculadas a carreira administrativa, 3 puntos.

— Incorporacién de actividades que sexan instrumento de motivacion dos empregados
publicos, 3 puntos.

— Inclusién de accidéns formativas relativas a Administracion electrénica, 3 puntos.
— Prevision do seguimento das accions formativas, 3 puntos.

— Avaliacion dos resultados e do impacto da formacién, 3 puntos.

— Sinatura sindical do plan presentado, 6 puntos.

Para a sua aprobacion, o plan presentado debera obter unha puntuacion minima
de 20 puntos.

Artigo 16. Pagamento da subvencion

1. Poderanse realizar as entidades beneficiadas pagamentos anticipados por importe de
ata o 80 % da subvencion outorgada, que supofieran entregas de fondos con caracter pre-
vio a xustificacion, como financiamento necesario para poder levar a cabo as actuacions
inherentes a subvencién e cos limites establecidos no artigo 63.1.un do Decreto 11/2009,
do 8 de xaneiro, polo que se aproba o Regulamento da Lei 9/2007, do 13 de xufio, de sub-
vencions de Galicia. As ditas entidades locais deberan xustificar o pagamento que da lugar
a subvencion de acordo co previsto no artigo 18 destas bases reguladoras e na epigrafe
correspondente do anexo |.

2. Non podera realizarse o pagamento en canto o promotor non se ache ao dia no
cumprimento das suas obrigas tributarias e fronte & Seguridade Social ou sexa debedor
por resolucion de procedencia de reintegro, de acordo co establecido no artigo 34.5 da
Lei 38/2003, do 17 de novembro.

3. Os beneficiarios estaran exentos de constituir avais, depdsitos ou calquera outro
medio de garantia.

Artigo 17. Execucién do plan de formacioén e as suas modificacions

1. O periodo de execucion do plan de formacion obxecto da subvencion sera o ano na-
tural de concesién, con independencia da data de adxudicacion ou en que se faga efectiva
a axuda.

2. A partir do momento da adxudicacion das subvenciéns, as entidades beneficiarias
poderan modificar os seus plans de formacion, debendo realizalo antes do 30 de novembro
de 2014; para ese efecto, deberan solicitar a Comision Paritaria de Formacion Local para
o Emprego da Comunidade Autébnoma a aprobacion daquelas modificaciéns que se consi-
deren substanciais segundo as condicidns e no prazo que se determine na correspondente

convocatoria.

Artigo 18. Xustificacién

1. A xustificacion da realizacion dos plans de formacion para os cales foron concedidas
as subvencions, e dos gastos incorridos no ano natural de concesion, realizarase mediante
a achega a Egap da correspondente conta xustificativa na forma e prazo que se determina
nos numeros seguintes.

2. O prazo de xustificacion sera o comprendido entre o 1 de xaneiro e o 15 de marzo do
ano seguinte, prazo que sera improrrogable.

3. A xustificacion a que se refire 0 numero 1 deste artigo adoptara a forma de «conta
xustificativa simplificada», co contido seguinte:

1°. Certificaciéon da intervencion ou do 6rgano que tena atribuidas as funciéns de control
da toma de razoén en contabilidade e do cumprimento da finalidade para a cal foi concedida
a subvencion.

2°. Certificacion expedida polo secretario da entidade local co visto e prace do alcalde,
relativa & aprobacién polo érgano competente da conta xustificativa da subvencién, en que
se faga constar, como minimo, o seguinte:

a) Datos sobre a execucion das acciéns formativas que conforman o plan de formacion.

b) Datos dos gastos realizados por cada un dos conceptos de gasto recollidos no orza-
mento do plan de formacion.

c) Certificado acreditativo da realizacion das actividades realizadas que foron financia-
das coa subvencioén, asi como dos gastos realizados e o seu pagamento.

d) Unha relacién clasificada dos gastos da actividade, con identificacion do acredor e do
documento, o seu importe, a data de emision e a data de pagamento.

5. De acordo co establecido no artigo 70.3 do Regulamento da Lei 38/2003, do 17 de
novembro, aprobado polo Real decreto 887/2006, do 21 de xullo, se transcorrido o prazo
de xustificacion o beneficiario non presenta a documentacion xustificativa, a Egap requi-
rirao para que no prazo improrrogable de 15 dias sexa presentada, con apercibimento de

que a falta de presentacion dara lugar & exixencia de reintegro e demais responsabilidades
establecidas na Lei 38/2003, do 17 de novembro.

Artigo 19. Réxime de recursos

As resolucions ditadas ao abeiro do procedemento previsto nestas bases pofieran fin a
via administrativa e contra elas cabera interpofier recurso contencioso-administrativo, ante
os xulgados e tribunais competentes segundo a Lei 29/1998, do 13 de xullo, reguladora da
xurisdicién contencioso-administrativa. O prazo de interposicién é de dous (2) meses conta-
dos desde o dia seguinte a recepcion da notificacion da resolucion, ou ben de seis (6) me-
ses contados a partir do dia seguinte a aquel en que se produza o acto presunto.

Con caracter potestativo, os interesados poderan interpofier recurso de reposicion ante
a directora da Escola Galega de Administracion Publica no prazo dun (1) mes, desde o dia
seguinte ao da recepcion da notificacion da resolucién, ou de 3 meses contados a partir
do dia seguinte a aquel en que se produza o acto presunto, segundo o establecido nos
artigos 116 e 117 da Lei 30/1992, do 26 de novembro, de réxime xuridico das administra-
cions publicas e do procedemento administrativo comun. Non se podera interpofier recurso
contencioso-administrativo ata que se resolva expresamente ou se produza a desestima-
cion presunta do recurso de reposicion interposto.

Artigo 20. Subcontratacion

Permitirase que o beneficiario subcontrate con terceiros a execucion total ou parcial
da actuacion que se subvenciona nos termos recollidos no artigo 27 e concordantes da
Lei 9/2007, do 13 de xufio, de subvencions de Galicia.

Artigo 21.  Modificacion da resolucion

1. Toda alteracién das condicions tidas en conta para a concesion da subvencion e, en
todo caso, a obtencién concorrente de subvenciéns ou subvencions outorgadas por outras
administracions ou entes publicos ou privados, nacionais ou internacionais, podera dar
lugar a modificacion da resolucion de concesion.

2. Cando por circunstancias técnicas sexa imprescindible variar o contido especifico
dos investimentos recollidos no proxecto inicial, o érgano competente para a concesion da
axuda podera acordar a modificacion da resolucion por instancia do beneficiario, debendo
cumprirse os requisitos previstos no punto seguinte.

3. O 6rgano competente para a concesion da subvencion podera autorizar a modifica-
cion da resolucion por instancia do beneficiario respectando os seguintes requisitos:

a) Que a modificacién do proxecto estea comprendida dentro da finalidade das normas
ou bases reguladoras.

b) Que se acredite a inexistencia de prexuizos a terceiros.

¢) Que os novos elementos e circunstancias que motiven a modificacion, de concorreren
na concesion inicial, non supoferian a denegacion da axuda ou subvencion.

O beneficiario debera solicitar a modificacion mediante instancia dirixida & directora da
Escola Galega de Administracién Publica, acompanada da documentacion acreditativa do
cumprimento dos requisitos sinalados no punto anterior, cun limite de 20 dias habiles antes
da data de finalizacién do prazo de xustificacion do investimento.

4. O acto polo que se acorde ou se denegue a modificacion da resolucion sera ditado
pola directora da Escola Galega de Administracion Publica, tras a instrucion do correspon-
dente expediente no cal se lles dara audiencia aos interesados.

Artigo 22. Aceptacion e renuncia

1. Sen prexuizo dos recursos que procedan contra a resolucion de concesion, transco-
rridos 10 dias habiles desde a notificacion ou publicacion desta sen que o interesado co-
municase expresamente a sla renuncia a subvencién, entenderase que a acepta, e desde
ese momento adquirira a condicion de beneficiario.

2. Arenuncia a subvencion poderase facer por calquera medio que permita a sia cons-
tancia, de acordo co establecido no artigo 91 da Lei 30/1992, do 26 de novembro, de réxi-
me xuridico das administraciéns publicas e do procedemento administrativo comun. No
caso de que se comunicase a renuncia, ditarase a correspondente resolucion nos termos
do artigo 42.1 da mesma lei.

Artigo 23. Reintegro das subvencions

1. O incumprimento dos deberes contidos nestas bases reguladoras ou na demais nor-
mativa aplicable, asi como das condicidéns que, se é o0 caso, se establezan na resolucién de
concesion, dara lugar ao deber de devolver total ou parcialmente a subvencion percibida,
asi como os xuros de mora correspondentes.

2. Para facer efectiva a devolucion a que se refire o nimero anterior tramitarase o opor-
tuno procedemento de reintegro, que se axustara ao previsto no titulo Il da Lei 9/2007,
do 13 de xufio, de subvencidons de Galicia, e as sUas normas de desenvolvemento.

Artigo 24. Réxime de sancions

Aos beneficiarios das subvencions reguladas nestas bases aplicaraselles o réxime de
infraccidns e sanciéns previsto no titulo IV da Lei 9/2007, do 13 de xufio, de subvenciéns
de Galicia.

Artigo 25. Réxime de recursos

Esta resolucién pon fin & via administrativa e podera ser impugnada en reposicién ante
0 mesmo organo que a ditou, no prazo dun mes contado a partir do dia seguinte ao da sua
publicacion no Diario Oficial de Galicia.

Asi mesmo, de acordo co disposto na Lei 29/1998, do 13 de xullo, reguladora da xurisdi-
cion contencioso-administrativa, cabe a interposicion directa de recurso contencioso-admi-
nistrativo ante os xulgados desa xurisdicion que resulten competentes, no prazo de dous
meses contados tameén a partir do dia seguinte ao da publicacion deste acto no Diario
Oficial de Galicia.

No caso de que se opte polo recurso de reposicion, non cabera interpofier o recurso
contencioso-administrativo ata que se resolva expresamente ou se produza a desestima-
cion presunta por silencio do recurso de reposicion interposto.

Santiago de Compostela, 27 de marzo de 2014

Sonia Rodriguez-Campos Gonzalez
Directora da Escola Galega de Administracion Publica

